VIII ლექცია

   კულტურის განზომილება, რომელსაც გაურკვევლობის თავიდან არიდებას უწოდებენ, დაკავშირებულია იმასთან, თუ როგორ დამოკიდებულებას ამჟღავნებენ სხვადასხვა კულტურის წარმომადგენლები იმ ფაქტთან მიმართებაში, რომ მომავალი უცნობია: ადამიანები უნდა ეცადონ, რომ გააკონტროლონ მომავალი, თუ უბრალოდ უნდა დაელოდნონ მას? 
მომვალთან დაკავშირებული გაურკვევლობა და ბუნდოვანება შფოთვას იწვევს. სხვადასხვა კულტურა განსხვავებულად უმკლავდება მას. ის, თუ რამდენად მძაფრად განიცდიან სხვადასხვა კულტურის წარმომადგენლები შიშს ბუნდოვანი და უცნობი სიტუაციების მიმართ და როგორი რწმენა -წარმოდგენები და ინსტიტუტები შექმნეს მათ გაურკვევლობის თავიდან ასაცილებლად, აისახება გაურკვევლობის თავიდან არიდების განზომილების ინდექსით.
  ამ განზომილებაში შეერთებული შტატების ქულა არის 46. შესაბამისად, ამერიკული საზოგადოება შეიძლება დახასიათდეს როგორც „გაურკვევლობის მიმღები“. აქედან გამომდინარე, ეს საზოგადოება გახსნილია ახალი იდეების, ინოვაციური პროდუქციის მიმართ და ზოგადად ამჟღავნებს მისწრაფებას, სინჯოს ახალი და განსხვავებული გზები ყველა სფეროში, იქნება ეს ტექნოლოგიები, ბიზნესი თუ საკვები. ამერიკელები ტოლერანტულები არიან სხვის მიერ გამოთქმული იდეებისა და მოსაზრებების მიმართ და მიესალმებიან გამოხატვის თავისუფლებას. ამავე დროს, ისინი არ საჭიროებენ ბევრ წესს და ნაკლებად გამოხატავენ ემოციებს.

